ՀԱՅՏԱՐԱՐՈՒԹՅՈՒՆ
ԳՈՐԾԸՆԿԵՐ հասարակական կազմակերպությունների ընտրության ՄԱՍԻՆ
Հիմք ընդունելով՝ ՀՀ կառավարության 2015 թվականի հուլիսի 15-ի N 851-Ն որոշման 1-ին կետի 1-ին մասի պահանջով՝ ՀՀ աշխատանքի և սոցիալական հարցերի նախարարության աշխատակազմը (այսուհետ` Նախարարության աշխատակազմ), որը գտնվում է  Երևան,  Կառավարական տուն 3 հասցեում, հայտարարում է գործընկեր հասարակական կազմակերպությունների ընտրություն՝ մարդկանց թրաֆիքինգի և շահագործման զոհերին, սեռական բռնության ենթարկված աղջիկներին ծառայություններ մատուցելու նպատակով: Նախարարությունը ընտրված գործընկեր հասարակական կազմակերպության (այսուհետև՝ գործընկեր կազմա​կերպություն) հետ կկնքի դրամաշնորհի տրա​մադրման պայմա​նագիր՝ Հայաստանի Հանրա​պե​տության կառավարության 2003 թվականի դեկտեմբերի 24-ի N 1937-Ն որոշմամբ սահ​մանված կարգին համապատասխան:
Ծրագիրն ամբողջությամբ իրականացվելու է ՀՀ պետական բյուջեի ֆինանսական միջոցների հաշվին:
Սույն հայտարարությունը նախարարության պաշտոնական կայքէջում և http://www.azdarar.am հասցեում գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում հրապարակելու օրվանից հաշված  15 օրացուցային օրվա ընթացքում ընտրությանը մասնակցելու համար հավակնորդները պետք  է ներկայացնեն հայտ` առձեռն հանձնելու դեպքում`  նախարարության քարտուղարություն (հասցե՝ Երևան, Կառավարական տուն 3, 1-ին հարկ, նախարարության ընդունարան, հեռ. 520830), պատվիրված նամակով ուղարկելու դեպքում`  ՀՀ աշխատանքի և սոցիասլական հարցերի նախարարություն (Երևան, Կառավարական տուն 3 հասցեով), էլեկտրոնային փոստով ուղարկելու դեպքում՝ info@mlsa.am  էլեկտրոնային փոստի հասցեին՝ էլեկտրոնային թվային ստորագրությամբ հաստատված կամ ստորագրված և սկանավորված:
Հայտում պետք է ներառված լինեն`

1)  կազմակերպությունների ընտրության գործընթացին մասնակցելու վերաբերյալ Նախարարությանը հասցեագրած Կազմակերպության գրությունը` կազմակերպության անվանման, գտնվելու վայրի, գործադիր մարմնի ղեկավարի անվան, ազգանվան, կապի միջոցների (հեռախոս, ֆաքս, էլեկտրոնային փոստ), կազմակերպության գործունեության բնույթը  և մարդկանց թրաֆիքինգի և շահա​գործ​ման դեմ պայքարի ոլորտում աշխատելու ժամանակահատվածը,
2) կազմակերպության պետական գրանցման վկայականի պատճենը (գրանցման համարը), կազմակերպության կանոնադրության պատճենը, կազմակերպության կողմից իրականացվող մարդկանց թրաֆիքինգի և շահա​գործ​ման դեմ պայքարին առնչվող գործունեության մասին ամփոփ տեղեկա​տվու​թյուն (իրականացված և ընթացիկ ծրագրերի վերաբերյալ):
   Վերոհիշյալ փաստաթղթերը պետք է վավերացված լինեն հասարակական կազմակերպության  գործադիր մարմնի ղեկավարի ստորագրությամբ և կնիքով (կնիքի առկայության դեպքում):

Գործընկեր կազմակերպության ընտրության չափանիշներն են` 
1. մարդկանց թրաֆիքինգի և շահագործման զոհերին աջակցելու առնվազն  երեք տարվա գործունեության փորձ,
2.  համապատասխան մասնագետների (սոցիալական աշխատող, սոցիալական մանկավարժ, հոգեբան, իրավաբան, բժիշկ) առկայություն,
3. նյութական բազայի առկայություն՝ «Մարդկանց թրաֆիքինգի և շահագործման ենթարկված անձանց նույնացման և աջակցության մասին» Հայաստանի Հանրապետության օրենքի 21-րդ հոդվածի 3-րդ մասի 2-րդ կետով և 22-րդ հոդվածի 2-րդ մասի 1-ին կետով նախատեսված գործառույթներն իրականացնելու համար.

3.1. կազմակերպությունը պետք է վարձակալի չորս սենյականոց կահավորված բնակարան բազմաբնակարանային շենքում, առնվազն 90 ք/մ մակերեսով կամ առանձնատուն Երևանում կամ Երևանի արվարձաններում,
3.2. կացարանը պետք է ունենա հյուրասենյակ, երկու ննջասենյակ, մեկ աշխատասենյակ, խոհանոց, պատշգամբ, երկու սանհանգույց:  
3.3. այն դեպքում, եթե կազմակերպությունը դեռ չունի կացարան, նա պետք է այն ձեռք բերի կամ վարձակալի ընտրվելուց հետո մեկ ամսվա ընթացքում,
3.4. սահմանված ժամկետում և պայմաններով տարածքը ձեռք չբերելու դեպքում ընտրության արդյունքը չեղարկվում է և հայտարարվում է նոր ընտրություն:
Հայտարարության վերաբերյալ պարզաբանումներ ստանալու համար՝ մասնակիցները կարող են դիմել նախարարության ընտանիքի, կանանց և երեխաների հիմնահարցերի վարչություն (010) 565321, 060652678 հեռախոսահամարներով` ընտրության հայտերի ընդունման վերջնաժամկետը լրանալուց առնվազն  երկու օրացուցային  օր առաջ:

 
Հայտը թերի լինելու կամ անհրաժեշտ փաստաթղթերի ցանկին չհամապատասխանելու դեպքում՝ հայտ ներկայացնողը դրա մասին ծանուցվում է մեկ աշխատանքային օրվա ընթացքում (էլեկտրոնային փոստով), և նրան տրամադրվում է երկու աշխատանքային օր թերությունները շտկելու համար: Սահմանված ժամկետում թերությունները չշտկելու դեպքում՝ հասարակական կազմակերպության ներկայացրած հայտին ընթացք չի տրվում:

ՀՀ աշխատանքի և սոցիալական հարցերի նախարարություն

ՊԵՏՈՒԹՅԱՆ ԿՈՂՄԻՑ ԴՐԱՄԱՇՆՈՐՀԻ ՁԵՎՈՎ ՏՐԱՄԱԴՐՎՈՂ ՖԻՆԱՆՍԱԿԱՆ ԱՋԱԿՑՈՒԹՅԱՆ ԳՈՒՄԱՐՆԵՐԻ ՕԳՏԱԳՈՐԾՄԱՆ ՄԱՍԻՆ

 ՊԱՅՄԱՆԱԳԻՐ

ՀՀ աշխատանքի և սոցիալական հարցերի նախարարությունն (այսուհետ` նախարարություն)` ի դեմս գլխավոր քարտուղար ---------------ի, ով գործում է նախարարության կանոնադրության հիման վրա,  մի կողմից, և  <<----- >> գործընկեր հասարակական կազմակերպությունը, ի դեմս նախագահ --------------- (այսուհետ` կազմակերպություն), ով գործում է կազմակերպության կանոնադրության հիման վրա, մյուս կողմից (այսուհետ` միասին` կողմեր), հիմք ընդունելով «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքը և Հայաստանի Հանրապետության կառավարության 2003 թվականի դեկտեմբերի 24-ի N1937-Ն  որոշումը (այսուհետ` որոշում), 2020 թվականի պետական բյուջեի ծախսերի գործառական դասակարգման 10 բաժնի 09 խմբի 02 դասի  <<10. Թրաֆիքինգի և շահագործման, բռնության ենթարկված անձանց սոցիալ-հոգեբանական վերականգնողական ծառայություններ>> ծրագրի (այսուհետ` ծրագիր) իրականացման նպատակով կնքեցին սույն պայմանագիրը (այսուհետ` պայմանագիր)` հետևյալի մասին.

1. Պայմանագրի առարկան
1.1. ՀՀ 2020 թվականի պետական բյուջեի գործառական դասակարգման 10 բաժնի, 09 խմբի, 02 դասի <<10. Թրաֆիքինգի և շահագործման, բռնության ենթարկված անձանց սոցիալ-հոգեբանական վերականգնողական ծառայություններ>> ծրագրով նախատեսված միջոցների շրջանակներում նախարարությունը հանձնարարում է, իսկ կազմակերպությունն իր կանոնադրական նպատակների համաձայն ստանձնում է մարդկանց թրաֆիքինգի և շահագոծման, բռնության (ներառյալ սեռական բռնության) ենթարկված անձանց համար սոցիալ-հոգեբանական և վերականգնողական ծառայությունների մատուցման պարտավորությունները (այսուհետ` ծառայություն), սույն պայմանագրի անբաժանելի մասեր կազմող N1 հավելվածով նախատեսված նկարագրին և N2 հավելվածով սահմանված ցուցանիշներին համապատասխան:  

1.2. Ծրագրով նախատեսված` կազմակերպության կողմից իրականացվելիք միջոցառումները (այսուհետ` միջոցառումներ) ներկայացված են սույն պայմանագրի հավելվածում:

2. Կողմերի իրավունքներն ու պարտականությունները

      2.1. Նախարարությունն իրավունք ունի` 

2.1.1.ցանկացած ժամանակ ստուգել կազմակերպության կողմից իրականացվող միջոցառումների ընթացքն ու որակը՝ առանց միջամտելու վերջինիս գործունեությանը.

2.1.2. որոշմամբ, ինչպես նաև սույն պայմանագրի N 1 հավելվածով նախատեսված նկարագրով սահմանված պահանջներին չհամապատասխանելու  դեպքում, չընդունելու իրականացված միջոցառումները՝ իր հայեցողությամբ սահմանելով թերությունների անհատույց վերացման ողջամիտ ժամկետ, և կազմակերպությունից պահանջելու վճարել սույն պայմանագրի 5.1-ին կետով նախատեսված տուգանքը.

 2.1.3. առանց իրականացված միջոցառումների արդյունքների դիմաց գումար տրամադրելու` միակողմանի լուծելու սույն պայմանագիրը և պահանջելու հատուցել պատճառված վնասները, եթե`

ա. կազմակերպությունը ժամանակին չի սկսում ծրագրի իրականացումը, կամ ծրագրի իրականացման ժամանակ ակնհայտ է դառնում, որ այն պատշաճ չի իրականացվելու,

բ. կազմակերպությունը երկու և ավելի անգամ խախտել է ծրագրով նախատեսված առանձին միջոցառումների իրականացման ժամկետները (միջոցառումների իրականացման ժամկետներ նախատեսված լինելու դեպքում),

գ. իրականացված միջոցառումները չեն համապատասխանում ծրագրով սահմանված պահանջներին.

2.1.4. սույն պայմանագիրն օրենքով կամ սույն պայմանագրով նախատեսված հիմքերով լուծելու դեպքում պահանջելու իրեն հանձնել անավարտ միջոցառումների արդյունքները։

2.2. Կազմակերպությունն իրավունք ունի`

2.2.1. իրականացված միջոցառման արդյունքը նախարարության կողմից ընդունվելու դեպքում պահանջելու վճարել իրեն հասանելիք գումարը.

2.2.2. նախարարության կողմից գումարները չվճարվելու դեպքում միակողմանի լուծելու սույն պայմանագիրը և պահանջելու հատուցել իրեն պատճառված վնասները:

2.3. Նախարարությունը պարտավոր է`

2.3.1. ծրագրով նախատեսված դեպքերում աջակցել կազմակերպությանը.

2.3.2. կատարել ծրագրի (առանձին միջոցառումների) իրականացման մոնիթորինգ` անհրաժեշտության դեպքում համագործակցելով այլ պետական կառավարման մարմինների հետ.

2.3.3. իրականացնել ծրագրով նախատեսված այլ աշխատանքներ.

2.3.4.իրականացված միջոցառման մասին ներկայացված կատարողական հաշվետվությունների վերաբերյալ համապատասխան որոշում ընդունել դրանք ստանալու օրվանից մինչև 20 աշխատանքային օրվա ընթացքում: Եթե ներկայացված հաշվետվությունների համաձայն իրականացված միջոցառումը համապատասխանում է ծրագրի և սույն պայմանագրի պահանջներին, ապա դրանք ընդունվում են: Ընդ որում, նախարարությունը հաշվետվությունն ընդունելու դեպքում եռօրյա ժամկետում դրա մասին գրավոր ծանուցում է կազմակերպությանը:

2.4. Կազմակերպությունը պարտավոր է`

2.4.1. իրականացնել ծրագրի շրջանակներում նախարարության կողմից տրամադրված գումարների` Հայաստանի Հանրապետության հաշվապահական հաշվառման N 20 ստանդարտի դրույթներին համապատասխան հաշվառում.

2.4.2. պայմանագրով նախատեսված ֆինանսական միջոցներն օգտագործել ծրագրով և (կամ) սույն պայմանագրով սահմանված նպատակներով ու չափաքանակներով.

2.4.3. կատարել նախարարության կողմից բացահայտված թերությունների վերացման նպատակով տրված ցուցումները.

2.4.4. սույն պայմանագրով սահմանված կարգով նախարարություն ներկայացնել միջոցառումների իրականացման մասին հաշվետվություններ, իսկ ծրագրի ավարտից հետո` ամփոփ հաշվետվություն.

2.4.6. սույն պայմանագրի գործողության ընթացքում ապահովել ծրագրի իրականացմանը վերաբերող փաստաթղթերին ծանոթանալու նախարարության հնարավորությունը` վերջինիս կողմից գրավոր պահանջ ստանալու օրվանից 5 աշխատանքային օրվա ընթացքում.

2.4.7. նախարարության կողմից առանձին միջոցառումների իրականացման մասին հաշվետվությունները չընդունվելու դեպքում կազմակերպությունը պարտավորվում է անվճար` պետական մարմնի կողմից սահմանված ողջամիտ ժամկետում վերացնել արձանագրված անհամապատասխանությունները.

2.4.8. ծրագրի իրականացման համար անհրաժեշտ ապրանքները, աշխատանքները և ծառայությունները ձեռք բերել «Գնումների մասին» Հայաստանի Հանրապետության օրենքով սահմանված կարգով` պետության կարիքների համար կատարվող գնումների կանոններին համապատասխան:

 
3. Մոնիթորինգը
 
3.1. Նախարարությունը ծրագրի իրականացման նախնական, ընթացիկ և վերջնական արդյունքների համապատասխանության գնահատման նպատակով իրականացնում է մոնիթորինգ:

3.2. Մոնիթորինգն իրականացվում է նախարարության և (կամ) նրա կողմից լիազորված անձի կողմից:

3.3. Մոնիթորինգի իրականացման ընթացքում բացահայտված թերացումների ու բացթողումների շտկման նպատակով կազմակերպությանը տրվում են ցուցումներ, և կատարվում են առաջարկություններ:

3.4. Նախարարությունը ցանկացած ժամանակ կարող է ծրագրի շրջանակներում իրականացնել մոնիթորինգ` ուսումնասիրելով ծրագրին առնչվող ցանկացած փաստաթղթեր և նյութեր:

3.5. Մոնիթորինգի իրականացման ընթացքում կազմակերպությունից կարող են պահանջվել գրավոր ու բանավոր պարզաբանումներ և բացատրություններ:

 
4. Վճարման կարգը և ժամկետները
 
4.1. Կազմակերպությանը վճարումները կատարվում են միջոցառումների իրականացման մասին հաշվետվությունն ընդունվելու օրվան հաջորդող 20 աշխատանքային օրվա ընթացքում, եթե ծրագրով սահմանված չեն վճարումների կատարման այլ կարգ և (կամ) ժամկետներ:

Գործառույթների իրականացման ֆինանսական աջակցությունն  ըստ «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի և  սույն Պայմանագրի N ----  Հավելվածի  նախահաշիվը   կազմում է ---------------- ՀՀ դրամ:    
5. Կողմերի պատասխանատվությունը
 
5.1. Սույն պայմանագրով և ծրագրով նախատեսված պարտավորությունների չկատարման կամ ոչ պատշաճ կատարման դեպքում կազմակերպությունը պարտավորվում է նախարարությանը փոխհատուցել չիրականացված միջոցառման չափով և վճարել տուգանք` չիրականացված միջոցառման համար նախատեսված գումարի 1 տոկոսի չափով: Ընդ որում, տուգանքի վճարումը կազմակերպությանը չի ազատում իր պարտավորությունները կատարելու և խախտումները վերացնելու պարտականությունից: Նախարարությունը սույն կետով նախատեսված գումարները հաշվարկում և հաշվանցում է կազմակերպությանը վճարվելիք գումարներից:

 
6. Պայմանագրի գործողության ժամկետը
 
6.1. Պայմանագիրն ուժի մեջ է մտնում կողմերի ստորագրման պահից և գործում է մինչև կողմերի ստանձնած պարտավորությունների` ամբողջ ծավալով կատարումը:

 
7. Անհաղթահարելի ուժի ազդեցությունը (ՖՈՐՍ-ՄԱԺՈՐ)
 
7.1. Պայմանագրով նախատեսված պարտավորություններն ամբողջությամբ կամ մասնակիորեն չկատարելու համար կողմերն ազատվում են պատասխանատվությունից, եթե դա եղել է անհաղթահարելի ուժի ազդեցության հետևանքով, որը ծագել է պայմանագիրը կնքելուց հետո, և որը կողմերը չէին կարող կանխատեսել կամ կանխարգելել: Այդպիսի իրավիճակներն են երկրաշարժը, ջրհեղեղը, հրդեհը, պատերազմը, ռազմական և արտակարգ դրության հայտարարումը, քաղաքական հուզումները, գործադուլները, հաղորդակցության միջոցների աշխատանքի դադարեցումը, պետական մարմինների ակտերը և այլն, որոնք անհնարին են դարձնում պայմանագրով նախատեսված պարտավորությունների կատարումը: Եթե անհաղթահարելի ուժի ազդեցությունը շարունակվում է 3 ամսվանից ավելի, ապա կողմերից յուրաքանչյուրն իրավունք ունի լուծելու պայմանագիրը` դրա մասին նախապես տեղյակ պահելով մյուս կողմին:

 
8. Եզրափակիչ դրույթներ
 
8.1. Հայաստանի Հանրապետության կառավարության կողմից հաստատված ծրագիրը հանդիսանում է սույն պայմանագրի անբաժանելի մասը:

8.2. Պայմանագրում կատարվող փոփոխությունները կամ լրացումներն իրավաբանական ուժ ունեն, եթե կազմված են գրավոր և ստորագրված են կողմերի կողմից:

8.3. Պայմանագիրը կնքվում է պայմանագրի կողմերի թվին համապատասխան թվով օրինակով, որոնք ունեն հավասարազոր իրավաբանական ուժ: Յուրաքանչյուր կողմին տրվում է պայմանագրի մեկ օրինակ:

8.4. Պայմանագրով նախատեսված պարտավորությունների չկատարման հետ կապված, ինչպես նաև սույն պայմանագրով չնախատեսված հարաբերությունները կարգավորվում են Հայաստանի Հանրապետության օրենսդրությամբ:

 
9. Կողմերի հասցեները, բանկային վավերապայմանները և ստորագրությունները
 
 

Նախարարություն

կնքված N ________ պայմանագրի

	
	


 
Մ Ի Ջ Ո Ց Ա Ռ ՈՒ Մ Ն Ե Ր
	NN
ը/կ
	Իրականացվելիք միջոցառման

	
	Անվանումը
	Համառոտ բովանդակությունը
	Կատարման ենթակա գործառույթների նկարագիրը
	Ակնկալվող արդյունքները և դրանց գնա​հատման չափանիշները
	Վերջնաժամկետը
	Պահանջ
վող գումարը(ՀՀ դրամ)

	 
	Թրաֆիքինգի և շահագործման, բռնության  ենթարկված անձանց սոցիալ-հոգեբանական վերականգնողական ծառայությունների մատուցում
	1) Թեժ գծով կամ այլ աղբյուրներով թրաֆիքինգի, բռնության (ներառյալ՝ սեռական բռնության) հավանական զոհերի վերաբերյալ տեղեկատվության ստացում, վտանգի աստիճանի վերլուծություն, գնահատում և զոհերի բացահայտում/ուղղորդում, 

2) ընտանիքի անդամների կամ այլ անձանց կողմից բռնության (ներառյալ՝ սեռական բռնության) ենթարկված կանանց և աղջիկների մարդկանց թրաֆիքինգի և շահագործման զոհ դառնալու կամ արդեն զոհ ճանաչված անձանց կրկնազոհացման վտանգի կանխարգելում, 

3) բռնության (ներառյալ՝ սեռական բռնության) ենթարկված կանանց և աղջիկներին օժանդակության ցուցաբերում, ինչպես նաև մարդկանց թրաֆիքինգի և շահագործման զոհերի նույնացման հանձնաժողովի կողմից զոհ/կամ հատուկ կատեգորիայի զոհ ճանաչված անձանց աջակցություն, նրանց սոցիալ-հոգեբանական վերականգնման աշխատանքների կազմակերպում:
	1)Կացարանի տրամադրում,

2)սոցիալ-հոգեբանական վերականգնման անհատական ծրագրերի մշակում և իրականացում,

3)անհրաժեշտ բուժման կազմակերպում, 

4)օրենքով սահմանված կարգով պետական աջակցության ծրագրերում ներգրավվածության ապահովում՝ զբաղվածության, ընտանեկան նպաստի, բուժօգնության ծրագրերում ընգրկվելուն, իսկ անչափահասի դեպքում՝ ուսման գործանթացի կազմակերպմանը կամ վերսկսելուն աջակցելու միջոցով:


	1) Կմշակվեն և կներդրվեն գործողությունների ստանդարդ ընթացակարգեր՝ գործընթացի մասնակցող գործընկերների դերն ու պարտականությունները սահմանելու նպատակով, 2)կտրամադրվի բազմակողմանի օժանդակություն, որի շնորհիվ`

· կվերանա բռնության (ներառյալ՝ սեռական բռնության)  ենթարկված կանանց և աղջիկների  թրաֆիքինգի և շահագործման ենթարկվելու վտանգը, թրաֆիքինգի զոհերի կրկնազոհացման վտանգը,
·  շահառուները կստանան կարիքների վրա հիմնված բժշկական և սոցիալ- հոգեբանական ծառայություններ, 
· կվերականգնվեն նրանց  փաստաթղթերը. կապահովվի օրենքով սահմանված պարտադիր կրթությունը, կտրամադրվեն իրավաբանական օգնություն, այլ ծառայություններ (բնաիրային օգնություն, միանվագ դրամական փոխհատուցում)
մասնագիտական ուսուցման/վերապատրաստման միջոցով կստեղծվեն մարդկանց թրաֆիքինգի և շահագործման, սեռական բռնության ենթարկված անձանց հասարակության մեջ սոցիալական վերաինտեգրման նախապայմաններ. Կհաղթահարվի հիվանդությունների, սոցիալական անպաշտպանվածության հանդեպ վախը, կկատարվի վերադարձ բնականոն կյանքին:
	2020 թվականի դեկտեմբեր
	 

	 Ընդամենը


Կազմակերպություն





Հասցե՝---------------------------------








Բանկի անվանումը՝ «---------բանկ»  ՓԲԸ Հ/Հ  -------------


ՀՎՀՀ -------------


Տնօրեն------------------------------











Նախարարություն,


. Երևան, Կառավարական տուն,3,


ՀՀ ֆինանսների նախարարության Կենտրոնական գանձապետարանի գործառնական վարչություն


Հ/Հ 


ՀՎՀՀ


Նախարարության գլխավոր քարտուղար


____________________________ 














PAGE  

